
Cartref Gofal Plas Newydd

Y math o ofal a ddarperir Gwasanaeth Cartref Gofal
Gofal Heb Nyrsio i Oedolion

Darparwr Cofrestredig Pangea Healthcare Ltd
Lleoedd cofrestredig 18
laith y gwasanaeth Y ddwy

Arolygiad blaenorol Arolygiaeth Gofal
Cymru 06 Rhagfyr 2022

A yw’r gwasanaeth hwn yn darparu’r Mae'r gwasanaeth yn darparu ‘Cynnig Rhagweithiol’ ar
Cynnig Rhagweithiol ar gyfer y Gymraeg? | gyfer y Gymraeg. Mae'n rhagweld, yn nodi ac yn diwallu
anghenion Cymraeg ac anghenion diwylliannol pobl sy'n
defnyddio'r gwasanaeth, neu a all ei ddefnyddio.

Crynodeb

Diben yr arolygiad hwn oedd cadarnhau a yw'r darparwr a'r unigolyn cyfrifol wedi gwneud y
gwelliannau gofynnol i'r gwasanaeth yn dilyn y camau gofynnol a nodwyd yn ystod yr
arolygiad diwethaf. Felly, ni wnaethom ystyried pob thema arolygu yn fanwl.

Mae'r bobl yn fodlon ar y gofal a'r cymorth y maent yn eu cael yng nghartref gofal Plas
Newydd. Mae'r staff gofal yn barchus, yn ofalgar ac maent yn diwallu anghenion gofal y
bobl mewn modd urddasol ac amserol. Rhoddir cyfleoedd i'r bobl gymryd rhan mewn
gweithgareddau. Gall ymwelwyr ddod i weld y bobl a gall y bobl ddewis sut yr hoffent
dreulio eu diwrnod. Nid yw'r lefelau staffio cyfredol bob amser yn cael eu hadolygu'n
barhaus er mwyn sicrhau bod anghenion y bobl yn cael eu diwallu. Roedd y lefelau staffio
yn ystod yr ail ymweliad arolygu yn isel.

Mae'r staff yn adnabod y bobl yn dda ac yn ymateb i'w hanghenion. Mae'r gwelliannau i'r
cynlluniau personol yn cynnwys cofnodi pan fydd y person neu ei deulu wedi cael eu
cynnwys a chofnodi dewisiadau unigol y bobl mewn perthynas &'u hoff bethau a'u cas
bethau. Mae'r cynlluniau bellach yn cael eu diweddaru ac yn canolbwyntio ar anghenion y
bobl. Ni chaiff digwyddiadau eu cofnodi yng nghynlluniau'r bobl pan fyddant yn digwydd.
Caiff anghenion diogelu'r bobl a'r Trefniadau Diogelu wrth Amddifadu o Ryddid (DoLS) eu
nodi a chaiff achosion eu hatgyfeirio at yr awdurdodau priodol mewn modd amserol.

Mae angen gwneud gwaith i wella'r amgylchedd o hyd. Nodwyd sawl mater iechyd a
diogelwch gennym sy'n destun pryder parhaus. Gwelsom faterion yn ymwneud a hylendid
mewn perthynas a'r amgylchedd. Mae contractwyr allanol yn ymdrin & rhai o'r materion
amgylcheddol.



Mae'r Unigolyn Cyfrifol yn ymweld &'r cartref ond nid mor aml ag sy'n ofynnol gan y
rheoliadau. Mae'r trefniadau ar gyfer datblygu a hyfforddi pob aelod o'r staff wedi gwella
ond mae angen parhau a'r trefniadau hynny er mwyn gwella eu sgiliau a'u gwybodaeth. Nid
yw'r adroddiad ar ansawdd y gofal yn cynnwys yr holl wybodaeth sy'n ofynnol gany
rheoliadau.

Rhaid gweithredu i ymdrin &'r materion hyn ac rydym wedi cyhoeddi Hysbysiadau
Gweithredu a Blaenoriaeth (PAN) mewn perthynas a'r amgylchedd. Mae'r Hysbysiadau
Gweithredu & Blaenoriaeth a gyhoeddwyd yn dilyn yr arolygiad blaenorol mewn perthynas
ag iechyd a diogelwch a goruchwylio'r gwasanaeth yn berthnasol o hyd Yn ogystal & chau'r
PAN mewn perthynas a'r cynlluniau personol, mae'r hysbysiad Maes i'w Wella mewn
perthynas a diogelu hefyd wedi'i gau.



Llesiant

Mae gan y bobl ddewis a rheolaeth dros eu bywydau bob dydd. Mae'r staff yn eu trin a
pharch, a gwelsom y staff yn ymateb yn brydlon i anghenion a dewisiadau'r unigolion. Mae'r
bobl yn gallu ymlacio ac yn gyfforddus yng nghwmni'r staff sy'n sgwrsio mewn modd
caredig, gofalgar a pharchus. Mae'r staff yn parchu dewis y bobl naill ai i aros yn eu
hystafelloedd gwely neu i ymuno ag eraill yn y lolfa neu yn y cyntedd. Dywedodd un
unigolyn a'i berthynas wrthym eu bod yn fodlon ar y gofal a'r cymorth a ddarperir gan'y
staff.

Mae'r bobl yn gwneud pethau sy'n bwysig iddynt ac yn cael cyfleoedd i ymgymryd ag
amrywiaeth o weithgareddau. Mae'r ardaloedd cymunedol a'r ystafelloedd gwely wedi'u
personoli ag eiddo'r bobl ac mae ardaloedd cymunedol i'r bobl eistedd ynddynt er mwyn
sgwrsio neu gymryd rhan mewn gweithgareddau. Mae detholiad o lyfrau, gemau ac
eitemau crefft ar gael yn hwylus o amgylch y cartref. Dywedodd ymwelwyr wrthym fod
amrywiaeth o weithgareddau yn cael eu cynnig. Mae cornel lyfrgell yn cael ei chreu a
dywedodd y bobl wrthym am weithgareddau yn y gorffennol a gweithgareddau ar gyfer y
dyfodol wedi'u trefnu gan y staff, gan gynnwys dathlu'r Pasg a Choroni'r Brenin.

Mae'r staff yn gofalu am iechyd corfforol ac iechyd meddwl y bobl, a gwelsom fod y
cynlluniau personol wedi cael eu diweddaru i gynnwys dewisiadau personol. Mae'r ffeiliau
personol yn cael eu gwella er mwyn cynnwys hanes personol y bobl, eu hoff bethau a'u cas
bethau. Mae'r unigolyn neu ei gynrychiolydd bellach yn llofnodi'r cynlluniau personol i
ddangos ei fod wedi cael ei gynnwys yn y broses o gynllunio ei gynllun gofal. Mae system
electronig newydd yn cael ei gyflwyno i gynnwys cynlluniau personol ac asesiadau risg.

Mae ansawdd yr amgylchedd wedi bod yn destun pryder ers cryn amser, ac mae'r materion
a godwyd yn ystod arolygiadau blaenorol yn parhau. O ganlyniad i gyflwr gwael yr adeilad,
nid yw'r bobl bob amser yn cael eu gwerthfawrogi na'u parchu. Wrth drafod yr amgylchedd,
dywedodd un person wrthym ei fod yn awyddus i ailaddurno ei ystafell wely, gan gynnwys
llawr a llenni newydd. Dywedodd y staff wrthym y byddent yn hoffi gweld gwelliannau yn y
cartref. Nid yw'r amgylchedd yn cefnogi llesiant y bobl, nac yn eu helpu i gyflawni
canlyniadau. Rhaid gwneud gwelliannau i'r amgylchedd er mwyn gwella llesiant y bobl.

Roedd ymwybyddiaeth y staff wedi gwella, gan eu galluogi i ddiogelu anghenion gofal y
bobl. Mae'r staff wedi cael hyfforddiant diogelu er mwyn sicrhau eu bod yn meddu ar y
wybodaeth i amddiffyn y bobl rhag niwed ac esgeulustod. Caiff achosion o dan y Trefniadau
Diogelu wrth Amddifadu o Ryddid (DoLS) bellach eu hatgyfeirio at yr awdurdod lleol.



Gofal a Chymorth

Gwelsom vy staff yn diwallu anghenion y bobl mewn modd gofalgar. Mae rotas y staff yn
dangos bod tri gweithiwr gofal ar ddyletswydd yn ystod y dydd a dau yn ystod y nos.
Dywedodd y rheolwr wrthym fod digon o weithwyr gofal ar ddyletswydd ar hyn o bryd i
ddiwallu anghenion cyfredol y bobl yn y gwasanaeth. Nid oedd y lefelau staffio yn ddigonol
yn ystod ail ymweliad arolygu'r gwasanaeth.

Mae'r cynlluniau personol wedi cael eu gwella er mwyn cynnwys hoff bethau a chas
bethau'r bobl. Mae'r unigolion yn cyfrannu at y broses o lunio eu cynlluniau personol. Pan
nad yw'r bobl yn gallu cyfrannu, caiff aelodau o'u teulu eu cynnwys. Mae'r trefniadau ar
gyfer cofnodi marcwyr monitro iechyd wedi gwella. Gwelsom fod pwysau'r bobl yn cael ei
gofnodi'n rheolaidd ond gellid gwella'r broses ymhellach er mwyn galluogi'r staff i
benderfynu a fu unrhyw newid andwyol o ran pwysau'r bobl. Cydnabu'r rheolwr hyn a
chytunodd i gymryd camau priodol er mwyn sicrhau bod y cofnodion yn gyson. Mae'r
Hysbysiad Gweithredu a Blaenoriaeth a gyhoeddwyd ar 6l yr arolygiad blaenorol wedi'i gau
gan fod y cynlluniau personol yn cynnwys manylion a diweddariadau perthnasol.

Dywedodd y bobl wrthym eu bod yn gallu dewis sut i dreulio eu diwrnodau, naill ai yn eu
hystafelloedd gwely neu yn un o'r ardaloedd cymunedol. Wrth i ni arsylwi, gwelsom fod rhai
o'r bobl yn eistedd yn y lolfa yn gwylio'r teledu, a bod pobl eraill yn eistedd yn y cyntedd neu
yn eu hystafelloedd gwely. Clywsom y staff yn rhyngweithio &'r bobl mewn modd ystyrlon,
ac roedd gweithgareddau un-i-un yn cael eu cynnal yn ystod y prynhawn. Cynigir
gweithgareddau fel gofal ewinedd a gemau bwrdd. Mae croeso i ymwelwyr a gallant
dreulio'r diwrnod gyda'u perthnasau os byddant am wneud hynny.

Ni wnaethom edrych yn fanwl ar y trefniadau ar gyfer rhoi a storio meddyginiaeth yn ystod
yr arolygiad hwn. Mae disgwyl i'r staff fynychu hyfforddiant ymwybyddiaeth o feddyginiaeth.
Mae'r trefniadau ar gyfer storio meddyginiaethau wedi gwella, a chaiff tymheredd yr oergell
meddyginiaeth a'r ardal storio meddyginiaeth ei brofi'n rheolaidd.

Caiff gwelliannau eu gwneud wrth atgyfeirio achosion o dan y Trefniadau Diogelu wrth
Amddifadu o Ryddid (DoLS) ac wrth hysbysu AGC am y broses fel sy'n ofynnol. Trefnwyd
hyfforddiant ar ddiogelu i'r staff.



Yr Amgylchedd

Mae'r cartref yn gynnes, a gall y bobl ddewis ble i dreulio eu diwrnodau, yn y lolfa, y
cyntedd neu yn eu hystafelloedd gwely. Gwelsom fod rhai o'r bobl wedi personoli eu
hystafelloedd ag eitemau cofiadwy. Yn ystod y ddau arolygiad blaenorol, nodwyd sawl
mater iechyd a diogelwch gennym mewn perthynas a pheryglon baglu a risg o anafi'r bobl.
Mae llawer o'r risgiau hyn yn berthnasol o hyd ac yn parhau i beri risg i iechyd a llesiant y
bobl, ac felly mae'r PAN yn parhau i fod yn agored. Rhaid i'r darparwr weithredu ar unwaith
i ymdrin &'r methiannau hyn.

Nid yw'r amgylchedd yn annog y bobl i gyflawni eu canlyniadau llesiant personol. Sgor
hylendid bwyd y cartref yw tri o0 hyd, allan o sgér bosibl o bump ar gyfer safonau uchel.
Gwelsom fod angen gwaith glanhau trylwyr yn y gegin, a hynny ar y popty, yr arwynebau
cyfagos a'r teils ar y waliau. Nid oedd bwrdd panel wrth ymyl y popty wedi cael ei newid,
gan beri risg i iechyd y bobl gan fod ardal o ddeunydd lagio agored wedi'i ddifrodi sy'n
cynnwys ffibrau rhydd. Yn ystod yr ail ymweliad arolygu, gwelsom fod y panel wedi cael ei
newid. Mae angen cynnal gwaith glanhau trylwyr mewn rhannau eraill o'r cartref hefyd, fel y
toiledau, rhai o'r waliau, a'r carpedi. Caiff staff domestig eu cyflogi yn y cartref, ond nid yw
oriau eu contract yn cynnwys amser i gynnal gwaith glanhau trylwyr. Mae'r amserlenni
glanhau wedi'u cwblhau a welwyd yn awgrymu bod y gwasanaeth yn cael ei lanhau'n
rheolaidd. Nid yw hyn yn adlewyrchu safon wael glendid yr amgylchedd. Mae'r problemau
iechyd a diogelwch yn parhau, ac nid ydynt yn hybu llesiant y bobl, felly rydym wedi
ailgyhoeddi Hysbysiad Gweithredu & Blaenoriaeth. Rhaid i'r darparwr weithredu ar unwaith i
ymdrin a hyn.

Mae angen cryn dipyn o waith ar rannau eraill o'r cartref er mwyn gwella ansawdd bywyd a
llesiant y bobl sy'n byw yn y cartref. Gwelsom fod teils ar goll ar y waliau lle roedd toiledau a
basnau newydd wedi cael eu gosod. Mae papur wal yn hongian oddi ar y waliau ac nid yw'r
deunydd llawr yn cyrraedd yr unedau a'r waliau/sgyrtin yn daclus. Mae angen gwaith
glanhau trylwyr ar bob rhan o'r cartref. Dywedodd un unigolyn wrthym "My bedroom needs
a new carpet, curtains and decorating. | have told the RI, but nothing gets done". Mae'r
Unigolyn Cyfrifol wedi comisiynu contractwyr allanol i ymdrin &'r materion. Mae'r problemau
o ran yr amgylchedd yn parhau, ac nid ydynt yn hybu llesiant y bobl. Nodwyd sawl mater
amgylcheddol gennym yn ystod arolygiadau blaenorol, a gwnaethom gyhoeddi Maes i'w
Wella. Cafodd hyn ei uwchgyfeirio i Hysbysiad Gweithredu & Blaenoriaeth oherwydd diffyg
ymateb amserol i ymdrin & chyflwr gwael y cartref yn ystod arolygiadau blaenorol.



Arweinyddiaeth a Rheolaeth

Nid oes gan y darparwr drefniadau llywodraethu digonol o hyd er mwyn helpu i sicrhau y
caiff y gwasanaeth ei redeg yn hwylus neu er mwyn helpu i sicrhau bod y gwasanaeth yn
ddiogel ac yn effeithiol. Roedd ymweliad diwethaf yr Unigolyn Cyfrifol &'r cartref ym mis
lonawr 2023 ac roedd yn bresennol ar gyfer ail ymweliad safle'r arolygiad hwn. Dywedodd y
staff wrthym eu bod yn cael eu cefnogi gan y rheolwr, ond bod moral y staff yn isel
oherwydd diffyg cymorth a chyfleoedd datblygu. Nid oes trefniadau ffurfiol ar waith i reoli'r
gwasanaeth o ddydd i ddydd pan na fydd y rheolwr yn gweithio. Mae'r cyswillt rhwng yr
Unigolyn Cyfrifol a'r rheolwr yn digwydd dros y ffon neu dros e-bost a phrin iawn yw'r
trafodaethau wyneb yn wyneb a geir rhwng ymweliadau'r Unigolyn Cyfrifol a'r cartref.

Mae'r Unigolyn Cyfrifol wedi ysgrifennu adroddiad ar yr adolygiad o ansawdd y gofal fel sy'n
ofynnol gan Reoliad 80. Nid yw'r adroddiad yn dangos tystiolaeth bod yr Unigolyn Cyfrifol
wedi gofyn i'r bobl sy'n byw yn y cartref, eu teuluoedd, y staff a gweithwyr proffesiynol sy'n
ymweld &'r cartref am eu barn am y gwasanaeth er mwyn llywio gwelliannau. Nid yw'r
Unigolyn Cyfrifol wedi dadansoddi gwybodaeth archwilio mewn perthynas & marcwyr
ansawdd yn y gwasanaeth fel digwyddiadau a damweiniau, cyfraddau cwympiadau,
diogelu, materion staffio a materion amgylcheddol. Dywedodd y rheolwr wrthym nad yw'r
ffigurau hyn yn cael eu casglu na'u rhannu'n rheolaidd. Nid oes adroddiad ar yr adolygiad o
ansawdd y gofal ar gael ar gyfer y cyfnod diwethaf.

Ceir Datganiad o Ddiben sy'n nodi manylion y gwasanaeth a ddarperir. Mae strwythur a
chyfrifoldebau rheoli'r cartref yn parhau'n aneglur yn y ddogfen, ac nid yw cyfeiriad AGC
wedi'i gynnwys pe byddai'r bobl am rannu pryderon &'r rheoleiddiwr. Mae'r cartref yn
defnyddio system Teledu Cylch Cyfyng (CCTV) mewn rhai ardaloedd penodol o'r cartref er
mwyn i'r darparwr arsylwi ar ymarfer yn y cartref; mae'r Datganiad o Ddiben bellach yn
cyfeirio at y wybodaeth hon.

Dylid gwella'r trefniadau ar gyfer hyfforddi a goruchwylio'r staff. Mae'r staff wedi mynychu
hyfforddiant yn ddiweddar, ond dylid bod wedi trefnu'r hyfforddiant hwnnw yn gynt. Dylid
cynnig cyfleoedd hyfforddi parhaus er mwyn galluogi'r staff i gyflawni gofynion eu rdl ac i
ddiwallu anghenion y bobl sy'n defnyddio'r gwasanaeth. Mae cofnodion goruchwylio'r staff
yn cyfeirio at enghreifftiau o'r staff yn cael eu hatgoffa o'u cyfrifoldebau pan na fydd y
rheolwr yn bresennol. Mae cofnodion goruchwylio'r rheolwr yn dangos bod sesiynau
goruchwylio yn cael eu cynnal bob mis, ond nid ydynt ar ffurf cyfarfodydd wyneb yn wyneb.
Roedd y rheolwr yn bresennol yn ystod y cyfleoedd hyfforddiant gorfodol a gynigiwyd yn
ddiweddar. Rhaid i'r Unigolyn Cyfrifol sicrhau y caiff y staff gymorth i gynnal eu cofrestriad a
Gofal Cymdeithasol Cymru drwy helpu'r staff i fynychu hyfforddiant.



Crynodeb o'r Achos o Ddiffyg Cydymffurfio

Statws Ystyr pob un
Newydd Nodwyd yr achos hwn o ddiffyg cydymffurfio yn yr arolygiad hwn.
Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd
i'w chyflawni. Mae'r dyddiad targed ar gyfer cydymffurfio yn y dyfodol a
chaiff ei brofi yn ystod yr arolygiad nesaf.
Heb Gyflawni | Profwyd cydymffurfiaeth yn ystod yr arolygiad hwn ond ni lwyddwyd i'w
chyflawni.
Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w

chyflawni.

Rydym yn ymateb i achosion o ddiffyg cydymffurfio & rheoliadau pan gaiff canlyniadau
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu a

Blaenoriaeth.

Rhaid i'r darparwr gymryd camau ar unwaith i ymdrin & hyn a gwneud gwelliannau. Os bydd
darparwyr yn methu & chymryd camau gweithredu & blaenoriaeth erbyn y dyddiad targed,
gallwn uwchgyfeirio'r mater at Banel Gwella a Gorfodi.

Hysbysiad(au) Gweithredu a Blaenoriaeth

Rheoliad

Crynodeb

Statws

66

Nid yw'r darparwr wedi goruchwylio'r broses o reoli'r
gwasanaeth yn ddigonol i sicrhau bod rheolaeth,
ansawdd, diogelwch ac effeithiolrwydd y gwasanaeth
yn briodol.

Heb Gyflawni

57

Ni all y bobl bob amser fod yn dawel eu meddwl fod
yr holl risgiau ymarferol iddynt yn cael eu lliniaru
cymaint & phosibl.

Heb Gyflawni

56

Nid yw'r darparwr wedi sicrhau bod rhai rhannau o'r
cartref yn cyrraedd safonau hylendid rhesymol.

Heb Gyflawni

15

Ni all y bobl fod yn dawel eu meddwl! fod eu
cynlluniau gofal personol yn cael eu diweddaru'n
ddigonol a'u bod yn ddigon manwl i adlewyrchu eu

Cyflawnwyd




hanghenion ac i roi cyfarwyddyd i'r staff sy'n rhoi gofal
iddynt am eu gofal.

Lle byddwn yn canfod achosion o ddiffyg cydymffurfio & rheoliadau ond na chaiff unrhyw
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn
tynnu sylw atynt fel Meysydd i'w Gwella.

Byddwn yn disgwyl i'r darparwr gymryd camau i unioni'r achos a byddwn yn ei ystyried eto
yn yr arolygiad nesaf. Lle bydd y darparwr wedi methu & gwneud y gwelliannau
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu a
Blaenoriaeth.

Maes i'w Wella/Meysydd i'w Gwella

Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio Dd/G
o'r math hwn yn yr arolygiad hwn

26 Nid yw'r darparwr wedi sicrhau bod y staff wedi cael Cyflawnwyd
hyfforddiant diogelu a hyfforddiant Trefniadau
Diogelu wrth Amddifadu o Ryddid (DoLS) cyfredol,
er mwyn meddu ar y wybodaeth i gadw'r bobl yn
ddiogel.




A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

| rannu eich barn ar ein hadroddiadau, dilynwch y ddolen isod i gwblhau arolwg byr:

e Arolwqg adroddiadau arolyqu

Os hoffech roi adborth cyffredinol ar wasanaeth, ewch i'n tudalen Arolygon adborth.

Dyddiad Cyhoeddi 05/07/2023

